
- boʻlajak pedagoglarni hozirgi zamon yoshlarining talablarini toʻlaqonli bajara olishi uchun. 

Oʻquvchilarga kerakli va zarur boʻlgan bilimlarni yangicha koʻrinishda qiziqarliroq ravishda 

oʻrgata olishlari uchun; 

- talabalarning texnologiyalar bilan ishlashga boʻlgan kompetensiyalarini rivojlantirish 

uchun. 

Hozirgi paytda biz raqamlashgan va rivojlangan jamiyatda yashayapmiz. Har bir ishni 

bitkazish uchun texnika-dan foydalanilmoqda. Masalan: 

- bilimlarni mustahkamlash maqsadida quiz testlar, turli xildagi onlayn oʻyinlar ham bor, 

bulardan foydalanish uchun; 

- yangi, qoʻshimcha bilimlarni olish uchun onlayn dars va videoroliklarni koʻrish uchun; 

- pedagoglar turli xil metod va koʻrgazmali qurollarni oʻquvchilarga taqdim etishlari uchun. 

Bu kabi millionlab sabablarni topishimiz mumkin. Bu faqatgina taʼlimga oid sabablar 

kundalik hayotimizda ham bunday sabablardan misollarni anchaginasini aytsak boʻladi. 

1. Oddiygina onlayn taksi “yandex” xizmatidan foydalanish uchun; 

2. Taom, yegulik, turli xil liboslarni ham onlayn xarid qilish uchun ; 

3. Qayergadir ariza yuborish uchun davlat idoralarida navbat kutib oʻtirish shart emas 

gajetlardan foydalanib bu ishni bitirsa boʻladi; 

4. Kredit olish uchun ham onlayn ariza tashlashni oʻzi kifoya. 

Oʻzbekiston Respublikasining barcha hududlarida joylashgan Oliy taʼlim muassasalari 

“HEMIS” tizimiga ulangan . Talabalar bu tizim orqali ball toʻplab borishadi, vazifalar olib, 

vazifalar ushbu tizimga talabalar tomonidan joylanib boriladi. Davomat, yakuniy nazoratga, oraliq 

va joriy nazoratlar ham ushbu tizim orqali nazorat qilib boriladi. Bu tizimda barcha talabalarning 

shaxsiy kabineti boʻladi. Bu kabinetga kirish uchun login va parollar taqdim etiladi. 

Oliy taʼlimni raqamlashtirish va innovatsion texnologiyalar asosida tashkil etishning ham bir 

qancha muammolari bor bular: 

– Dars davomida foydalanish uchun xonalardagi televizorlarning yetishmasligi; 

– Wi-fi tarmogʻining barcha xonalarga yetib bormasligi; 

– Kerakli jihozlar bilan toʻldirilmaganligi kabi asosiy muammolar bor. 

Xulosa qilib shuni aytishimiz mukinki, barcha Oliy taʼlim muassasalari, oʻrta maxsus, kasb-

hunar talimlari barcha taʼlim dargohlari talabga javob beradigan darajada innovatsion 

texnologiyalar bilan jihozlanishi va barcha bu texnologiyalardan qanday foydalanishni bilishlari 

zarur. 

Hozirgi kunda davlatimiz rahbari tomonidan belgilangan ustuvor vazifalardan biri bu – 

ta’limda sifatni yaxshilash va takomillashtirish hisoblanadi. Ta’limdagi islohotlar kelajakda katta 

samara berishini rivojlangan mamlakatlarning tajribasi yaqqol isbotlab turibdi. Bugun 

mamlakatimizda aynan ta’lim sohasiga yangicha boshqaruv tizimlarini joriy etish, ta’lim 

jarayonini tashkil etish darajasini jahon tajribasi asosida rivojlantirish, ta’lim sifatini oshirish va 

kelajakda mutaxassislarning mas’uliyatini rivojlantirish dolzarb masalaga aylangan. Ayni damda 

insoniyat olamida turli o‘zgarishlar, yutuqlar, kamchiliklar va xavflar ortib bormoqda. Buni har bir 

jabxada ko‘rish, kuzatish, anglash mumkin. Yurtimizda masofaviy ta’limning shakllanib, 

rivojlanib borishi, ilk davri kamchiliklarsiz bo‘lmasligi tajribalardan ma’lum. Masofaviy 

ta’limning qulayliklari keng bo‘lib, unda o‘qituvchi va o‘quvchi erkin faoliyati olib borish 

imkoniyatlariga (vaqt va masofa nuqtai nazaridan) egadir. 

Muhokama va natijalar. Ilm va bilimning shakllanishi bevosita ta’lim tizimiga bog‘liq. 

Ta’lim tizimini samaradorligi professor - o‘qituvchilar salohiyatini oshirish, talabaning bilim va 

ko‘nikmalarini rivojlantirish, o‘quv adabiyotlari mazmuni va maqsadlarini to‘g‘ri belgilash, 

mustaqil ta’limni shakllantirish bilan o‘zaro bog‘liq. Ana shu bog‘liklikni o‘zida aks etgan, yana 

bir ta’lim tizimi, butun Respublikamiz uchun yangi hisoblangan tizim bu – ta’limniing “Kredit-

modul” tizimi. 

Mamlakatimiz OTM (Oliy ta’lim muassasa)larida ham bosqichma - bosqich kredit-modul 

o‘qitish tizimiga o‘tish ishlari boshlab yuborilgan. Hususan, 2030 yilgacha kredit-modul tizimi 

joriy etiladigan OTMlar soni 2 tadan 85 taga yetkazish rejalashtirilmoqda. 

Ta’limda modul – bu alohida individual o‘quv fani. O‘zida bilimga egalik qilish va kasbiy 

jihatlarini qamrab olgan bo‘lib, ta’lim oluvchilarning o‘quv dasturini o‘zlashtirish natijasida 

shakllangan bilim, ko‘nikma va kompetensiyalarni nazorat qilishning tegishli turi bilan 

yakunlanishni nazarda tutadi. Bu bir nechta fan hamda kurslar oʻrganiladigan oʻquv rejasining bir 

qismi. U talabalarda maʼlum bir bilim va koʻnikma hosil qilish, tahliliy-mantiqiy mushohada 

yuritish salohiyatiga ega boʻlishiga qaratilgan bir nechta fanlar (kurslar) majmui hisoblanadi. 

Xorijiy tajribaga koʻra, kredit-modul tizimida oʻquv jarayoni har semestrda 2-4 tagacha moduldan 

iborat boʻladi. Modulda jamlangan fanlar osondan murakkablik sari, nazariy-uslubiy fanlardan 

amaliy fanlarga qarab hamda mantiqiy jihatdan bir-birini oʻzaro uzviy toʻldirish prinsipi asosida 

shakllantiriladi. 

Kredit-modul o‘qitish tizimi esa, har bir o‘quv moduli tarkibini tuzishga asoslangan 

modulning o‘quv natijalari va yakuniy nazoratni kuzatib borish orqali ta’lim oluvchilarning bilim, 

ko‘nikma va kompetensiyalarini muntazam ravishda baholab boruvchi o‘quv dasturini 

o‘zlashtirish jarayonini tashkil etish tizimi hisoblanadi. 

Kredit ilk marotaba XVIII va XIX asrlarda AQSh universitetlarida joriy etilgan boʻlib, 

oʻquv jarayonlarini liberalizatsiya qilish, talabaning haftalik akademik yuklamasini belgilab berish 

maqsadida yaratilgan.1869-yilda Garvard universiteti prezidenti, Amerika taʼlimining taniqli 

arbobi Charlz Uilyam Eliot “kredit soati” tushunchasini isteʼmolga kiritadi. Shunday qilib, 1870 – 

1880-yillarda kredit soatlari bilan oʻlchanadigan tizim joriy qilinadi. Kredit tizimi bilan oʻqish va 

oʻquv dasturlarini oʻzlashtirish talabalarga oʻquv jarayonini mustaqil ravishda rejalashtirish, uning 

sifatini nazorat qilish, taʼlim texnologiyalarini- takomillashtirish uchun imkoniyat yaratib berdi. 

“Kredit (credit) – talabaning alohida taʼlim yoʻnalishi yoki dasturi boʻyicha fanlarni oʻqib 

oʻrganishi va oʻzlashtirishi uchun sarflangan oʻquv yuklamasining oʻlchov birligidir. Kredit — 

talabalarning meʼyoriy hujjat bilan belgilangan, odatda bir hafta davomida auditoriyada va 

mustaqil ravishda taʼlim olishi uchun ajratilgan minimal vaqt oʻlchovidir. Talabaga kredit maʼlum 

bir fandan belgilangan topshiriqlarni bajarib, yakuniy imtihondan muvaffaqiyatli oʻtgandan soʻng 

beriladi. Har bir talaba kelajakda tanlagan yoʻnalishi va mutaxassisligi boʻyicha diplomga ega 

boʻlishi uchun kreditlarni yigʻib borishi lozim. Toʻplangan kredit talabaga butun umr davomida 

oʻzining malakasini oshirib borish yoki qoʻshimcha oliy maʼlumot olishiga hizmat qilib 

boraveradi. 

Kredit toʻplash oʻlchovining kiritilishi talabaga katta erkinlik berish bilan bir qatorda, 

kelajakda tanlagan sohasining raqobatbardosh mutaxassisi boʻlib yetishishi uchun akademik 

jarayonni mustaqil rejalashtirish imkonini ham taqdim etdi. Ayni chogʻda, baholash tizimi va 

taʼlim texnologiyalarining takomillashishiga ham olib keldi. 

Bolonya deklaratsiyasida koʻzda tutilganidek, kredit-modul tizimi aynan mustaqil taʼlimga 

urgʻu qaratgani holda, asosan, ikkita funksiyani bajarishga hizmat qiladi: 

birinchisi, talabalar va oʻqituvchilarning mobilligini, yaʼni bir oliy taʼlim muassasasidan 

boshqa OTMga toʻsiqlarsiz, erkin ravishda oʻtishini (oʻqishni yoki ishni koʻchirish) ni 

taʼminlaydi; 

ikkinchisi, talabaning tanlagan taʼlim yoʻnalishi yoki mutaxassisligi boʻyicha barcha oʻquv 

va ilmiy faoliyati uchun akademik yuklama – kredit aniq hisoblab boriladi. Kredit yigʻindisi 

talabaning tanlagan -dasturi boʻyicha nimani qancha oʻzlashtirganligini namoyon etadi. 

Kredit-modul tizimi, bu – taʼlimni tashkil etish jarayoni boʻlib, oʻqitishning modul 

texnologiyalari jamlamasi va kredit oʻlchovi asosida baholash modeli hisoblanadi. Uni bir 

butunlikda olib borish serqirra hamda murakkab tizimli jarayon hisoblanadi. Kredit-modul 

tamoyilida ikkita asosiy masalaga ahamiyat beriladi: talabalarning mustaqil ishlashini taʼminlash; 

talabalar bilimini reyting asosida baholash. 

Kredit-modul tizimining asosiy vazifalari: 

Kredit-modul tizimining asosiy vazifalari sifatida quyidagilar eʼtirof etiladi: 

 oʻquv jarayonlarini modul asosida tashkil qilish; 
 bitta fan, kurs (kredit)ningqiymatini aniqlash; 

 talabalar bilimini reyting bali asosida baholash; 

 talabalarga oʻzlarining oʻquv rejalarini individual tarzda tuzishlariga imkon yaratish; 

 taʼlim jarayonida mustaqil taʼlim olishning ulushini oshirish; 

 taʼlim dasturlarining qulayligi va mehnat bozorida mutaxassisga qoʻyilgan talabdan kelib 

chiqib oʻzgartirish mumkinligi. 

Oʻzbekiston Oliy oʻquv yurtlarida “Kredit - modul” tizimining qoʻllanilishi. 

Oʻzbekiston Respublikasi Vazirlar Mahakamasining 2020-yil 31-dekabrdagi “Oliy taʼlim 

muassasalarida taʼlim jarayonlarini tashkil etish bilan bogʻliq tizimni takomillashtirish chora-

tadbirlari toʻgʻrisida”gi qarori asosida “Oliy taʼlim muassasalarida oʻquv jarayoniga kredit-modul 

tizimini joriy etish tartibi toʻgʻrisida” nizom tasdiqlangan. Mazkur Nizomda esa kredit-modul 

tizimiga oid asosiy tushunchalar berib oʻtilgan. Unga koʻra: 

GPA (Grade Point Average) – taʼlim oluvchining dastur boʻyicha oʻzlashtirgan ballari 

oʻrtacha qiymati boʻlib, u quyidagi formula yordamida hisoblanadi: 

GPA =K1U1+K2U2+K3U3…+KnUn : K1+K2+K3…+Kn ga tengdir. 

Bunda: 

K – har bir fan/modulga ajratilgan kreditlar miqdori; 

U – har bir fan/modul boʻyicha talaba toʻplagan baho; 

Kredit – taʼlim olish natijalariga koʻra talaba tomonidan muayyan fan boʻyicha 

oʻzlashtirilgan oʻquv yuklamasining oʻlchov birligi. Kreditlar qoidaga muvofiq butun, kasr 

sonlarda ifodalanishi mumkin; 

Kredit toʻplash – taʼlim elementlarini oʻzlashtirish va boshqa yutuqlarga erishish natijasida 

taqdim etiladigan kredit birliklarini toʻplash; 

Talabaning shaxsiy taʼlim trayektoriyasi – talaba tomonidan tanlangan hamda unga ketma-

ketlikda bilimlar toʻplash va xohlagan kompetensiyalar yigʻindisiga ega boʻlish imkoniyatini 

beradigan yoʻnalish (marshrut). 

Oʻqish yuklamasi – talaba tomonidan oʻquv faoliyatining barcha turlari – maʼruza, amaliy 

mashgʻulot, seminar, laboratoriya ishi, kurs loyihasi (ishi), amaliyot va mustaqil ishni amalga 

oshirish asosida kutilgan oʻquv natijalariga erishish uchun zarur boʻlgan soatlar hajmi asosida 

belgilanadi. 

Mazkur tizimning oliy ta’limga joriy qilinishi o‘qitish sifatini oshirish, shaffoflikni 

ta’minlash, korrupsiyaga barham berish, ta’lim oluvchining haqiqiy bilimini yuzaga chiqarish 

hamda talabaning mustaqil o‘qib-o‘rganib, o‘z ustida ishlashiga zamin yaratadi. Bugungi kunda 

Yevropa kredit tizimi ko‘hna qit’aning deyarli barcha oliy o‘quv yurtida amaliyotga joriy etilgan. 

Kredit-modul tizimining joriy etilishi o‘qituvchi va talabaning hamkorlikda ishlashida 

muhim omil hisoblanadi. Modulli ta’limda pedagog tinglovchining o‘zlashtirish jarayonini tashkil 

etadi, boshqaradi, maslahat beradi, tekshiradi. Talaba esa yo‘naltirilgan obyekt tomon mustaqil 

harakat qiladi. Eng katta urg‘u ham talabalarning mustaqil ta’lim olishiga qaratiladi. 

Ta’limning kredit tizimi talabalar almashinuvini oshiradi. Chunki bitta universitetda olingan 

kreditlar ikkinchisida hisobga olinadi va talabalar kredit yo‘qotmasdan bir universitetdan 

-boshqasiga o‘tishi mumkin. Aynan ushbu -tizim o‘zbekistonlik talabalarning ilg‘or xorijiy 

universitetlarda o‘qishini davom ettirishiga hamda murakkab byurokratik to‘siqlarni olib 

tashlashga imkoniyat yaratadi. 

Xulosa o‘rnida shuni aytishimiz mumkinki, har qanday tizim rivojlanishi uchun 

yangiliklarni joriy qilishga ehtiyoj sezadi. Shunday ekan OTMlarida kredit-modul tizimini joriy 

qilish va uni rivojlanishi OTMlarida yetishib chiqayotgan yosh kadrlarni o‘z mutaxassisliklari 

bo‘yicha yetuk kadr bo‘lishi, ishga joylashishida, professor o‘qituvchilarning ilmiy salohiyatini 

oshirishga, OTMlarida o‘quv-moddiy bazani rivojlantirishga, akademik mustaqilligini 

ta’minlashga, OTMlarida talaba, professor-o‘qituvchilarni o‘zaro almashishda (chet el OTMlari 

bo‘ycha ham) qulayliklar tug‘diradi, O‘zbekiston Respublikasini Bolonya jarayonlarida ishtirok 

etish huquqini qo‘lga kiritishida va boshqalarni amalga oshirishda katta yordam beradi. 

Annotatsiya: ushbu maqolada bo‘lajak o‘qituvchilarni kasbiy faoliyatga tayyorlash, kasbiy 

kompetentligi shakllantirishda integrativ yondashuvning ahamiyati haqida yoritilgan. Shuningdek, 

shu mavzu bo‘yicha tadqiqot olimlarning fikrlari tahlil qilingan. 

